
Kræfti pillugu § 37.1 naapertorlugu Inatsisartunut ilaasortap Evelyn Frederiksenip, 
Siumut, apeqqutaanut nr. 192/2013-imut allakkatigut akissut 

lIaasortap apeqqutaanut qujavunga. Aallaqqaasiutigalugu paasissutissiissutigissavara 
"Kræfti pillugu pilersaarummut Siunnersuut 2013" UKA 2013-imi Naalakkersuisut 
saqqummiunniarmassuk. Tassani kræftimut tunngassuteqartut tamarmik, tassalu 
pitsaaliuineq, nappaatip siusissukkut nassaariniarneqartarnera, nakorsarneqartarneralu 
erseqqissumik nassuiarneqarput. 

Ataani apeqqutit ataasiakkaarlugit akiortussavakka. 

1. Ullumikkut periarfissaasut arnat sananeqaatimikkut kræfteqalersinnaane
ranut tunngasut, soorlu iIIissap paavatigut kræfteqalersinnaanermut peri
arfissinneqartarput ukiut pingasukkaarlugit misissorneqartarsinnaaner
minnut. Periarfissiinerup taassuma siusinaartumik kræftip paasineqarnis
saanut kiisalu katsorsarnissaanut tunngassuteqarpoq. Periarfissaqarpa 
katsorsaanerup nunatsinni periarfissiunneqarsinnaaneranik? 

lIIissap paavatigut kræfteqarsinnaasunik misissuineq, nappaatip paasineqarnera aamma 
iIIissap paavatigut kræftertut nakorsarneqarneri tamangajammik Nunatsinni ingerlanne
qartarput. Annertuumilli siaruaassimasumik kræftertut Danmarkimi nakorsarneqartarput. 

2. Periarfissiinerup taamaattup assinganik aamma iviangimikkut kræfteqaler
sinnaanerup misissorneqartarnissaanik Naalakkersuisut pilersaaruteqar
pat mammografimik misissuisalernissaq periarfississallugu? 

Kræfti pillugu pilersaarummut Siunnersuut 2013 suliarineqarneranut atatillugu arnat 50-
70-inik ukiullit mammografimik misissorneqarsinnaanerat pillugu annertuumik misissu
isoqarpoq. Nalilerneqarpoq taamatut misissuinerup atuutsinneqarnerani iluaqutissat 
qularnartuusut. Mammografi atorlugu misissuisarnissap taassumalu iluaqutissartai kræfti 
pillugu pilersaarutip ingerlanneqarnerata aappaani nalilersoqqinneqassapput. 

3. Ullumikkut ilisimaneqarpat iviangimikkut kræfteqalertartut qanoq amerla
tigisarnersut? 

Kræfti pillugu nalunaarsuiffimmi Cancerregisterimi kræfteqartut tamarmik nalunaar
sorneqartarput, ukiullu tamaasa kisitsisit nutaat pissarsiarisarpavut, aamma iviangimik
kut kræfteqartunut tunngatillugu. Kisitsisit "Kræfti pillugu pilersaarummut Siunnersuut 
2013"-imi takuneqarsinnaapput. 

